
ካብ ሰነድ ናይ ሕቡራት መንግስታት ዓለም(1950) 

ዕለት17.03.2016 

መቐጸልታ ናይ ዕለት 08.03.2016 

 

ንኡስ-ህዝቢ(minority) ጣልያን 

209. በቲ ኢጣልያውያን ዝገበርዎን ዝገብርዎ ዘለዉን ስራሕ ኣብዚ ሃገር ተደኒቕና። ዘደንቕ ናይ 
ጽርግያ፡ ባቡር-ምድሪ፡ ናይ ወደብ ኣገባብ ኮነ ካልእ ህዝባዊ ስራሕትን ብምሉኡ ውጽኢት ናይ 
ኢጣልያውያን ቴክኒካዊ ክእለትን ትካላቶምን’ዩ። ኣብዚ ሃገር ዘሎ ፋብሪካታት ከም ናይ ክርቢት፡ 
ሞልጎም፡ ጥርሙዝ፡ ክሻ፡ ቢራ፡ ፍንጃል፡ ኤሌክትሪክ ስራሓት ዋናታቱ’ዮም፡ ብኦኦም’ውን’ዩ 
ዝመሓደር። 

210. ኢጣልያዊ ሕርሻን ናይ ከብቲ ፍረታትን (ጅብና፡ ጠስሚ፡ ጸባ ወዘተ) ኣብ ሓደ ዘይማዕበለ 
ሃገር ኣብነት ክኸውን ዝኽእል ትካላትን ምዕባለን’ዩ። 

211. ናይ ማዕድን ትካላት፡ ገለገሊኡ ብሰንኪ ሸፋቱ ተዓጽዩ ዘሎ፡ ኣብ ትሕቲ ኢጣልያውያን 
መሃንድሳት’ዩ ዝካየድ። ኣብዚ ኩሉ ንጥፈታት’ዚ ካብ መጠን ንላዕሊ ጉልበታዊ ዓቕሚ ደቂ ሃገር 
ዪውዕል’ዩ። ኣስመራ ከተማ፡ ብመጠኑ ድማ ምጽዋዕ ከም ኢጣልያውያን ከተማታት ትባሂለን 
ክጽውዓ ዪኽእላ’የን። ል.ሕ.መ. ዘሕዝን ኲነታት ደቀምሓረ ተዓዚቡ፣ ኣብዚ እዋን’ዚ እቶም 
ዝበዝሑ ተቐማጦ ደቂ ጣልያን ምስ ከዱ ፈጺማ ዝባደመት ትመስል ኣላ። 

212. ምእንቲ ምጣኔ-ሃብታዊ ሂወት ናይተን ቀንዲ ከተማታት ከማኡ’ውን ሙሉእ ኤሪትራ መታን 
ክሕሎ፡ ቀጻሊ ትሳታፍነት ናይቶም ኢጣልያውያንን ሓናፍጽን ተደላዪ’ዩ። መብዛሕትኦም እቶም 
ቀዳሞት ኣብ ኤሪትራ’ዮም ተወሊዶም፣ ካልእ ሃገር ኣይፈልጡን’ዮም። ናይ ዑቕባ መሰል 
ይግብኦም’ዩ፣ እዚ ድማ ሓደ ናይ እምንቶ ስምዒት ከሕድረሎም ይኽእል። ንሳቶም ኣብ ነጻ 
ኤሪትራ ብሰላምን ራህዋን ክነብሩ ከም ዝኽእሉ ይተኣማመኑ’ዮም። ስል’ዚ ብዓይኒ ኣዞም ኣገደስቲ 
ዝኾኑ ንኡሳን-ህዝቢ’ውን ነጻነት እቲ ዝበለጸ ፍታሕ’ዩ ንኤሪትራ። ኤሪትራ ኣብ ውሽጢ ቊሩብ 
ዓመታት ብምጣኔ ሃብቲ ነብሳ ከም ኣትኽእል ይተኣማምኑ’ዮም፣ ምምቕቓላ ግን ዓቢይ ጒድኣት 
ክገብረላ’ዩ።  

213. ናይ ጠቕላላ ኣኼባ ሕ.መ. መወከሲ ሕንጻጽ 289(IV) ከም ዝብሎ ል.ሕ.መ. ስላምን ጽጥታን 
ኣብ ምብራቕ ኣፍሪቃ ብዘገድስ ኣብ ጽብጻብ ብምእታው ምጽናዕቲ ክወስድ ከም ዘለዎ መምርሒ 
ይህብ። 

214. ብዙሕ ጊዜ ከም ዝተደጋገመ ፡ ኢትዮጵያ ብጸጥታዊ ምኽንያት ካብ ወጻኢ ክመጽእ ዝኽእል 
ወረራታት (መጥቃዕቲ) ምእንቲ ክትድሕን ንኤሪትራ ክትቆጻጸራ ከም ትደሊ ዪንገር። ከምዚ 
ዝኣመሰለ ክውንነት ግን የለን። እተን ከባቢ ሃገራት ከም እንግሊዛዊት-ግብጻዊት ሱዳን፡ ክንዮ 
ቀዪሕ ባሕሪ ዝርከባ ሃገራትን፡ እተን ኣብ መግዛእቲ ዝርከባ ጐረባብቲ ሃገራት ብፈረንሳን ብዓባይ 
ብሪጣንያን ዝመሓደራ ዘለዋ ፡ ከምኡ’ውን ኢጣልያዊት ሶማሊላንድ ዝነበረት፡ ኣብዚ እዋንዚ 
ብዓለም ለኻዊ ሞግዚትነት ኣገባብ ብሕ.መ. እትመሓደር ዘላ፣ ንናይ ኢትዮጵያ ሰላም ዝኾነ ይኹን 
ሓደጋ ከምጽኣ ዝኽእላ ኣይኮናን፣ ዋላ’ውን ብሓፈሻ፡ ሰላምን ጽጥታን ናይቲ ኣብ ከባቢ ዝርከብ 
ክፍለ ዓለም  እንተ ኾነ’ውን። 



215. ሰላምን ጸጥታን ኣብ ውሽጢ ኤሪትራ ኮነ ከምኡ’ውን ኣብ ዓለም ለኻዊ ምብራቕ ኣፍሪቃ 
ሰላምን ጸጥታን ንምሐላው እቲ ዝበለጸ ውሕስነት ንኤሪትራ ብሞግዚትነት ሕ.መ. ክተመሓድራ 
ከላ’ዩ። እቶም ቀንዲ ጉጅለታት፡ ከምቲ ንዘመናት ዝነበርዎ፡ ብሰላም ክነብሩ ይኻሉ’ዮም። 
ብሞግዚትነት ኮነ ነጻነት፡ እቶም ንኡሳን-ኣህዛብ’ውን ብሰላም ከም ዝነብሩ ይተኣማመኑ’ዮም። ኣብ 
ውሽጢ ሓጹር ኣንድነት ምስ ኢትዮጵያ እቶም ዝበዝሑ ኣስላም ኮነ እቶም ንኡሳን-ህዝቢ 
ጣልያናውያንን ሕጉሳት ክኾኑ ከም ዘይክእሉ ይስምዖም’ዩ። እቶም ኣስላም ኮነ ደቂ ጣልያን 

ሓሳቦም ብዘየዋላውል መንገዲ ሓሳቦም ገሊጾም’ዮም።84* 

216. ሓንቲ ነጻ ኤሪትራ፡ ፈጺማ ሓንቲ ዓባይ ወተሃደራዊት ግንባር ክትከውን ዘይትኽእል፡ ፍጺማ 
ንኢትዮጵያ ከተስግኣ (ከተፍርሃ) ኣይትኽእልን’ያ። 

217. ምናልባት ካብ ሓደ ሓያል ወተሃደራዊ ሓይሊ፡ ጓና ንኣፍሪቃ ዝኾነ፡ ኣብ መጻኢ ክመጽእ 
ዝኽእል መጥቃዕታዊ ጥርጠራ ፣ ዓለም ለኻዊ ውሕስነት ብሕ.መ. ኣሎ። ኣጋጣሚ ኮይኑ፡ ብሓደ 
ሕማቕ ዕድል፡ እዚ ውሕስነት’ዚ ምስ ዘይሰርሕ፣ ኢትዮጵያ ንኤሪትራ ብምቊጽጻራ ከድሕና 
ኣይክእልን’ዩ፣ ዋላ‘ውን ካብ ከምዚ ዝኣመሰለ መጥቃዕቲ ሓለዋ ክትግበር ኣይትኽእልን’ያ። 

218. ብኣንጻሩ ኤሪትራ ምስ ኢትዮጵያ ብኸፊል ወይ ብምልእታ እንተ ተጸንቢራ፣ ወይ ድማ 
ብዘይ ድልየት ዝበዝሕ ህዝቢ ኤሪትራ ክፋል ናብ ሱዳን ምስ ዝጽንበር፣ ቅጻሊ ውሽጣዊ 
ግርጭታት ክፍጠር’ዩ ። ገለ ካብኡ፡ ጸጥታዊ ጸቕጥታት ናይ ፖሊስ፣ ፖለቲካዊ ምስጓጓት፣ እዚ 
ድማ ነቲ ወሽጣዊ ቅሳነት ናይ ኢትዮጵያ ኮነ ስላምን ጸጥታን ኣብቲ ክፍለ-ዓለም ከዕንዎ’ዩ። (ቃልሲ 
ህዝቢ ኤሪትራ ሓደ ካብቲ ውጽኢት’ዩ) 

 

እግረ ጽሑፍ 

83*. ብናይ ፓኪስታን ወካሊ ዝተገልጸ፦እቲ ናይ ህዝቢ ኣስላም ስግኣት በቲ ኣብዚ ግዝየ’ዚ ዘሎ 

ህሉው ኲነታት ሙኽኑይ ይገብሮ’ዩ 

 

 ብርሃነ ረዳ 

 


